
					এই পাতাটির মুদ্রণ সংশোধন করা প্রয়োজন। 
भांछ्न्नl ।
শিবলিঙ্গ বিরাজ করিতেছেন। দেবরাজ সেই মুহুর্তেই বিশ্বকৰ্ম্মাকে আহবান করিয়া লিঙ্গামূৰ্ত্তির জন্য মন্দির নিৰ্ম্মাণ করিয়া দিলেন, এবং লিঙ্গের সুন্দরেশ্বর নাম রাখিলেন। দেবাদিদেব মহাদেব ইন্দ্রের অৰ্চনায় প্রীত হইয়া র্তাহাকে প্রত্যক্ষ দর্শন দিলেন। দেবরাজ ও সাষ্টাঙ্গে প্ৰণিপাতপূর্বক স্তব করিতে লাগিলেন, এবং যাহাতে প্ৰত্যহ তাহার পূজা করিতে পারেন, এই বর প্রার্থনা করিলেন। মহাদেব বলিলেন যে, “স্বৰ্গ এখন অরাজক ; রাজ্যত্যাগ করিয়া প্রতিদিবস তাহার পূজা করিবার প্রয়োজন নাই। বৎসরান্তে প্রত্যেক বৈশাখী পূর্ণিমায় স্বৰ্গ হইতে আসিয়া পূজা করিলেই তুমি সমগ্ৰ বৎসরের পূজার ফল লাভ করিবে ।” তদবধি প্ৰত্যেক বৈশাখী শুক্লা পঞ্চমী হইতে পূর্ণিমা পৰ্য্যন্ত এই মন্দিরে উৎসব হইয়া থাকে। সুন্দরেশ্বরের ইহাই পৌরাণিক ইতিবৃত্ত ।
বৰ্ত্তমান সময়ে মাদুরা এই জেলার প্রধান নগর। মাদুরায় সমুদয় উচ্চপদস্থ কৰ্ম্মচারিগণ বাস করেন । এই নগরেই জেলার সমস্ত আফিস আদালত বিদ্যমান। এ স্থানের ভাষা তামিল। এখানকার নব-নিৰ্ম্মিত জেলখানা, সিবিল ও প্ৰসূতি-হাসপাতাল, জেলা-স্কুল ও আমেরিকান প্ৰোটেষ্ট্যাণ্ট মিশন বোর্ডিং বিদ্যালয় দেখিার উপযুক্ত।
এ নগরের বায়ু শুষ্ক, উষ্ণ ও সর্বদাই পরিবর্তনশীল। শীতকালেও মাদুরা অঞ্চলে দারুণ গ্রীষ্ম অনুভূত হয়। জলবায়ু অত্যন্ত অস্বাস্থ্যকর। জরের প্রাদুর্ভাব অত্যন্ত অধিক, মধ্যে মধ্যে রামেশ্বরের যাত্রীদিগের জনতায় বিসূচিকারও প্রাদুর্ভাব হয়। মাদুরায় বর্ষারই প্রকোপ অধিক। ইংরাজশাসনে মাদুরার অনেক উন্নতি হইয়াছে। তিরুমাল নায়কের ভগ্ন প্ৰাসাদ গভমেণ্ট নিজ ব্যয়ে সংস্কৃত করিয়া তন্মধ্যে রাজকীয় আফিস ইত্যাদি স্থাপন
করিয়াছেন । *
চতুৰ্দশ শতাব্দীতে মুসলমানগণ মাদুরা নগর আক্রমণ করিয়া সুন্দরেশ্বর দেবের মন্দিরের বহির্ভাগ ধ্বংস করিয়াছিল । তাহারা এই মন্দিরের চতুৰ্দশটি চুড়া, গোপুরাম ও অন্যান্য মন্দির ইত্যাদি নষ্ট করিয়া দিয়াছিল। প্রত্নতত্ত্ববিৎ মহানুভব ফাগুসন সেই ধ্বংসাবশেষ দেখিয়া বিস্মিত হইয়াছিলেন ।
可究孙召夺邻|1

		 এই পাতা শেষ সম্পাদিত হয়েছে ১৭:৪৬টার সময়, ১ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

